
Shri Maheshvara Pratahsmaranam Pancharatnastotram

શ્રીમહેશ્વરપ્રાતઃસ્મરણં એવં પઞ્ચરત્નસ્તોત્રમ્

પ્રાતઃ સ્મરામિ પરમેશ્વરવક્ત્રપદ્મં
ફાલાક્ષલોલપરિશોષિતપઞ્ચબાણમ્ । (ફાલાક્ષિ કીલ)

ભસ્મત્રિપુણ્ડ્રરચિતં ફણિકુણ્ડલાઢ્યં
કુન્દેન્દુચન્દનસુધારસમન્દહાસમ્ ॥ ૧॥

પ્રાતર્ભજામિ પરમેશ્વરબાહુદણ્ડાન્
ખટ્વાઙગશૂલહરિણાહિપિનાકયુક્તાન્ । (હરિણાઃ પિનાકરુક્તાન્)

ગૌરીકપોલકુચરઞ્જિતપુત્રરેખાન્ (પત્રરેખાન્)
સૌવર્ણકઙ્કણમણિદ્યુતિભાસમાનાન્॥ ૨॥ (ભાસમાનામ્)

પ્રાતર્નમામિ પરમેશ્વરપાદપદ્મં
પદ્મોદ્ભવામરમુનીન્દ્રમનોનિવાસમ્ ।

પદ્માક્ષનેત્રસરસીરુહપૂજનીયં
પદ્માઙ્કુશધ્વજવિસેવિત લાઞ્છનાઢ્યમ્॥ ૩॥ (પદ્માઙ્કુશધ્વજ સરોરુહ)

પ્રાતઃ સ્મરામિ પરમેશ્વરપુણ્યમૂર્તિં
કર્પૂરકુન્દધવલં  ગજચર્મચેલમ્ ।

ગઙ્ગાધરં  કનકમર્દવિભાસમાનં (ઘનકપર્દિ  )
કાત્યાયનીતનુવિભૂષિતવામભાગમ્॥ ૪॥

પ્રાતઃ સ્મરામિ પરમેશ્વરપુણ્યનામ
શ્રેયપ્રદં સકલદુઃખવિનાશહેતુમ્ ।

સંસારતાપશમનં કલિકલ્મષઘ્નં
ગોકોટિદાનફલદં સ્મરણેન પુંસામ્॥ ૫॥

ઇતિ શ્રીમહેશ્વરપ્રાતઃસ્મરણપઞ્ચરત્નસ્તોત્રં સમ્પૂર્ણમ્ ।

